
Opis poslova za Trenera za novi Zakon o dugu, zaduživanju i garancijama u FBiH
Pozadina zadatka
Novi zakon o dugu i zaduživanju u Federaciji Bosne i Hercegovine usvojen je 2025 godine („Službene novine FBiH“ broj: 45/25).  Glavni ciljevi Zakona su stabilizacija javnih finansija, povećanje transparentnosti i efikasnosti u upravljanju javnim dugom, te usklađivanje sa međunarodnim standardima, prije svega fiskalnim pravilima Evropske unije. Ključni aspekt Zakona jeste povećanje transparentnosti procesa zaduživanja i izdavanja garancija. Zakon donosi strožije zahtjeve za objavljivanje informacija o dugu, garancijama i zaduživanju, što će unaprijediti kontrolu i odgovornost institucija. 
Zakon im za cilj uspostaviti strožiju finansijsku disciplinu ne samo na nivou Federacije BiH, nego i na nivou kantona, gradova i općina. Utvrđuju se novi limiti servisiranje duga za kantone, općine i gradove; utvrđuju se nove granice izloženosti; uređuje se procedura u procesima zaduživanja; uređuje se procedura za odobravanje i izdavanje garancija; propisuje se obaveza uspostave garancijskog fonda; utvrđuje se raspolaganje kreditnim sredstvima; utvrđuje se obaveza Federacije, kantona, grada i općine da uspostave i vode evidenciju o dugu i garancijama iz svoje nadležnosti.

Zadaci konsultanta
Opći cilj ovog angažmana je osmišljavanje i provođenje programa obuke za jačanje kapaciteta općinskih/gradskih službenika u oblasti procedura zaduživanja, u skladu sa novim zakonskim okvirom.
Specifični cilj je osposobiti učesnike da pravilno razumiju i primjenjuju relevantne zakonske odredbe, procedure planiranja zaduživanja i upravljanja dugom na lokalnom nivou.
S obzirom na sistemski značaj  Zakona o dugu, zaduživanju i garanacijaama, kao i implikacije koje odredbe novog Zakona imaju na općinske i i gradske finansije, Savez općina i gradova FBiH namjerava putem radionica upoznati lokalne dužnosnike, prije svega iz oblasti finansija, sa zakonskim novinama. Općine i gradovi u FBiH imaju značajan kapacitet za zaduživanje, što može biti iskorišteno u svrhu daljneg lokalnog razvoja. Pored ovoga, otvaranjem pregovora sa EU, jedinicama lokalne samouprave stajaće na raspolaganju i značajna sredstva iz EU fonda, a za šta će bit potrebno sufinansiranje. 
Dvodnevna obuka kojom će se podići kapaciteti općina i gradova za upravljanje dugom i zaduživanje, odnosno za provođenje novog Zakona o dugu, zaduživanju i garancijama, bit će održana u Sarajevu. Obuka će biti ponuđena državnim službenicima zaduženim za upravljanje dugom u općinama i gradovima, te uposlenim u javnim institucijama i organizacijama kojima su osnivači općine i gradovi. 
Odabrani konsultant imat će sljedeće zadatke:
Konsultant će biti odgovoran za sljedeće aktivnosti:
3.1. Izrada programa i materijala za obuku
· Izrada sveobuhvatnih modula obuke zasnovanih na novom Zakonu i relevantnim podzakonskim aktima.
· Uključivanje praktičnih primjera, studija slučaja, alata, kontrolnih lista (check-lista), obrazaca i interaktivnih vježbi.
· Priprema materijala na službenim jezicima u Federaciji BiH, prilagođenih kontekstu jedinica lokalne samouprave.
3.2. Provođenje obuke
· Organizacija i provođenje interaktivnih radionica/seminara za definisani broj službenika (npr. rukovodioci finansija, budžetski službenici, načelnici/gradonačelnici, sekretari organa uprave).
· Primjena participativnih metoda rada koje podstiču diskusiju i rješavanje konkretnih problema.
3.5. Izvještavanje
· Izrada i dostavljanje završnog izvještaja o provedenoj obuci, uključujući:
· Spisak učesnika,
· Rezultate evaluacije obuke,
· Ključne nalaze i preporuke,
Metodologija
Konsultant može predložiti metodologiju treninga koja će najbolje obuhvatiti područja koja pokriva novi Zakon o dugu, zaduživanju i garancijama. Ukupno očekivani broj učesnika je oko 40.  Ukupni predviđeni angažman konsultanta je maksimalno 7 dana.
Rezultati
Kao rezultat obuke, očekuje se povećan kapacitet općina i gradova, te ostalih institucija na lokalnom nivou za upravljanje dugom, u skladu sa novim Zakonom o dugu, zaduživanju i garancijama.  Minimalno 40 predstavnika lokalnih institucija sudjelovat će u treningu, te će po završetku treninga imati napredno znanje koje će moći primjeniti u svojom lokalnim zajednicama.
	Rezultat
	Rok

	Inicijalni sastanak i detaljan plan rada
	      U roku od 5 radnih dana od potpisivanja ugovora

	Nacrt kurikuluma i materijala za obuku
	U roku od 25 radnih dana

	Finalizirani materijali za obuku
	Najmanje 5 dana prije početka obuke

	Provedene radionice
	Prema dogovorenom rasporedu

	Završni izvještaj
	U roku od 10 radnih dana nakon završetka obuke



Kvalifikacije konsultanta
Konsultant treba imati najmanje VII stepen stručne spreme finansijskog smjera, sa najmanje 15 godina iskustva u javnim finansijama, posebno u području upravljanja dugom. Pored ovoga, konsultant treba imati dokazano iskustvo u pripremi i isporuci obuka i treninga na temu upravljanja dugom. 
2.1.	Najmanje 15 godina iskustva u području javnih finansija, od čega najmanje 10 godina iskustva u području upravljanja dugom.
2.2	Sveobuhvatno iskustvo u dizajniranju i provođenju treninga za izgradnju kapaciteta 
2.3.	Odlične usmene i pismene vještine na BHS jezicima.
2.4.	Najmanje VII stepen stručne spreme ekonomsskog ili finansijskog smjera, magistarski stepen poželjan.
2.5.	Iskustvo u radu s državnim službenicima će se smatrati prednošću.

Ostalo
Savez općina i gradova pružit će logističku podršku za provođenje treninga, kroz osiguranje adekvatnog prostora za odvijanje obuke i keteringa. Pored ovoga, SOGFBiH će informirati i animirati jedinice lokalne samouprave za prijave na obuku, putem zvaničnih kanal SOGFBIH.

